
- Noiz hasi zinan peiotan? 

Gazte-gaztetan. Eibarrera 

juaten girian entrenatzera, 

Batzokixa dauan lekura; ei

bartar asko egon ziran rake

ta jokuan. Gizon batzuk 

etortzen ziran, ikusi neskok 

eta kontratuak eitxera. Nik 

15 urte nekazen Barzelonara 

aillegau nintzanian; 1941ko 

azarua zala goguan dakat. 

- Etxekuak 15 urteko nes

kato bat hain urrin bial

tzeko, ausartak ez? 

Ezaguperia be baeken, 

Mallabiko Rosita Arregi be 

bertan euan eta trankillao 

bialdu be. Ermutik alkarre

kin juan gintzazen Conchita 

Bustindui eta bixok. Etara 

ein bihar bizimodua nunu

nundik! 

- Frontoiak, nun euazen? 

Barzelonan, Madrillen, Se

villan, Valladoliden, Valen

zian, Zaragozan, Logrofion, 

Sabadellen, Salamankan, 

Palmasen, Tenerifen, Argen

tinan, Mejikon ontzurarte ... 

Etara kontuak, Barzelonan 

gure frontoian bakarrik 40-

41 raketista gengozan kon

tratauta. Neskenak bost 

frontoi euazen 'T xiki', 'Nue

vo Mundo', 'Col6n', 'Princi

pal Palas', 'Condal' eta da

nak beteta. Sasoi baten gai

nera enpresarixuak eifi eben 

frontoiz aldatu neskak, ba

tzuk ekarri gurera guretik 

Madrillera eruan ... Conchita 

eta bixok Valenzian egon gi

rian hille bixan; beste ba

tzuk etorri Barzelonara eta 

halantxek. 

- Euskal Herrixan, nun? 

Donostian, bakarra. Kan

puan ugarixauak ziran; ha

men gizonen esku-pelotia 

euanez indartsu . . .  

- Modan ipini zan raketista 

juatiori? 

Bai, modan modan. Gerra 

aurrian hasi eta haren ostian 

indar itzela hartu eban rake

tiak. Unibertsitatera ez zan 

juan bihar, irabazi be politxo 

eitxen zan eta puntarengue

nak, ondinok hobeto. 

- Zenbat tantora izaten 

zan? 

Gaztiauak 25era eta bes

tiak 30era. Partiduan aparte 

izaten ziran kinielak, Ameri

ketan zestularixen modura. 

Bost lagun izaten dira eta 

unuak bigarrenakin jokatzen 

dau; bixetatik tanto gehixen 

etaratzen dabenak, hiruga

rrenakin gero eta halan, 

txandaka. Guri pagatzen os

kuen 5 pzta. irabazliari eta 4 

pzta. 'colocada' ri, bigarren 

gelditzen zanari. Biri paga

tzen otsen bakarrik; gehixen 

ein dabenari eta hurrengua

ri. Zenbat bidar eitxen gen

duan, irabazten gendunian 

kinielia, han kanpuan ego

ten ziran platano saltzaillie

na juan eta pzta. bira ema-

ten oskuen platanuokin, 

etxera. Conchita eta bixok 

launa platano jan, mesilla

notxe guztixa azalez bete 

eta ohera! 

- lrabazitxako dirua, etxe

ra bia/du? 

Pixkat bai. Korreotik. Kos

tatzen jatan niri ha papela 

betetzia nire apellidu bixo

kin ! Areitioaurtena lsasi

lsasmendi. lfiunbez ez ziran 

kabitzen! 

- Zer jaten zenduen? 

Emoten oskuena eta gitxi 

Pintxoak, atartekoak ... 

eta hosta/arien umore ona 

zan. Nik beti esan dat han

txe pasau nebala benetako 

gosia. Gerra ostian Ermuan, 

hamendik ez bazan hortik, 

basarrixetatik eta zeozer 

ekarten zan; Barzelonan ga

txaua zan gauzia. 

Frontoira urtetzeko, 

zelan janzten zan? 

Zuri. Belauna tapatzerai

noko gona !uziak, lotzeko 

zapatilla zurixak, arkondara 

baten moduko brusia eta ge

rriko gorrixa edo urdina. 

- Erreza zan min hartzia? 

Pelotiakin edo raketiakin 

buruan jotia izaten zan 

arriskutsuena; pelotakada 

baten gora-beheran, hilda

kuak be egon ziran. Ostian 

gorputzian eta ezebez, han

ka bihurrituren bat edo ... 

Hamentxe dakat nik bekoki 

erdi-erdixan seifialia, pare

tian koska bat euala eta pe

lotiak jota eindakua. 

Etxetik urrin, bizimodua etara eiii bihar. 

- Gaixotu edo perioduakin 

egon ezkero? 

Perioduakin 3 egun euki

tze genduzan jai; anunzia

tzen genduan eta libre ema

te oskuen. Gazte izan arren, 

batzuk titi edarrak euki be 

eta goguan dakat sostenik 

barik jokatzen genduala. 

- Raketistia izateko, zer 

bihar zan? 

Bat, gogua. Gero eifiaz ei

fiaz indarra be eitxen da, es

kumuturrian gehixen bat. 

Erreflej uak, antxitxiketan 

nork gehixao ein, sakian po

tenzia ... dana bihar da. 

- Nobixo-nobixa konturik 

eta? 

Bai, makinatxo bat ezkon

du ta be ein ziran. Gu behin

tzat monja konmentuan lan

txek egoten girian; hantxe 

kuarto baten sartuta, bingo 

edo loterixara jokatzen kua

drillan, tokatzen jakunian 

urtetzia partidura antxitxi

ketan juan, amaitxutakuan 

zuzen barriro etxera ... Ene! 

- /kuslegua, neskak edo 

partidua ikustera juaten 

zan? 

Batzuk juango ziran, ba

dakizu artietan neska llama

tibak be baeuazen eta bada

kizu, pelotia juaten jaku

nian, gonia mobidu eta izta

rrak ikusi... Orduan zeini 

ikusten jakozan ba iztarrak? 

- Txarto esaka eta egoten 

jatsuen jendia? 

Ez, gitxitxan. Gehixengua 

frontoira jokua ikustera edo 

dirua jokatzera juaten zan. 

Jokalari asko euazen, diru as

ko jokatzen. Barzelonan es

traperlo haundixa euan, ze 

algodoiak, telak eitxeko, diru 

asko mobitzen eban ixillian 

eta hori frontoian igarri ei

txen zan. Dirua euan jokatze

ko dana falta zatako, dana! 

- Erdera, bertan ikasi zen

duan? 

Han katalan; segiduan ika

si be. Neska katalan batzuk 

tartian egoten ziran eta ze-

ozer esan nahi bagenduan 

gure artian, euskeraz eitxen 

genduan eta txarto hartze 

eben; hain txarto ze, kata

lan eitxe ebenian guk aitxu 

eitxen gendula. Hasarratu 

eitxen ziran. 

- Herrixan, Ermuan, kriti

katzen zinuezen? 

Baiba, beste zereginik be 

ez eken juan zienengaitxik 

txarto esaka ibiltzia baino! 

Etorri hona udan eta trata

tzen gifiuezen ustez ez dakit 

zer ein bihar gendula eta nik 

esaten notsien errezaua zata 

Ermuan Acci6n Catolican 

egotia frontoian baino. "Zer 

eitxen dozue ba? Kalian ibi

lli, domeketan bokadillo bat 

hartu eta mendira edo Dro

geten itxurrira juan ! ". Fron

toian neska ikusgarrixak 

euazen; bateko bonboiak 

bialdu dotsiezela, besteko 

lorak edo sarrerak antzerki 

baterako... Urten eta askok 

persona edo igual kotxia eu

kitzen eben atian zain, gon

bitia eitxen hara edo hona 

juateko. Horrek danori 

ezetz esatia eta danengan

dik aldetzia gatxaua zan Ac

ci6n Catolican egotia baino! 

- 8 urte jokatzen eta 

Ermura gero ... 

Bai, han pelukera ikasi ne

ban; laga dana eta bueltau 

nintzan, Estazifio kalian, 

etxian, pelukerixia ipintze

ko. Eugenio Unamunokin ez

kondu nintzan urte pare ba

tera eta lau seme-alaba da

kadaz. 

- Batzen zarie raketistok? 

Bai ltziarren eta Sevilla

tik, Madrilletik eta Amerike

tatik be etorritxakuak dira 

batzuk. lpoin mordo bat 

akordura ekarri eta pozik! 

Estibalitz Gonzalez 

